
వ. అని యిట్లు గోత్రపతివంశానుక్రమంబు దెలిపి తదీయ గోత్రోద్భవులై మహా యశంబు

    వహించిన యుత్తమ పురుషులఁ గొందఱం గొనియాడెద.






శ్రీహరిత గోత్ర సంభూతులగు






-: శ్రీ భాష్యకార రామానుజుల చరిత్రము :-







ఉ. అమ్మలయమ్మ యిందిర ద♦య న్నరకోటికి ముక్తి గల్గు మా

    ర్గమ్మును దెల్పువాడొక్కడు ♦ గల్గఁడె యీ కలిలోన నంచుఁ జి

    త్తమ్మున జింత సేయఁ గని♦  తామరసాంబకుఁ డాత్మశయ్యయై

    సమ్మతిఁ గొల్చు శేషుని వె♦సం గని యిట్లని పల్కె జెచ్చెరన్  |



క. ఆసూరి కేశవయ్యకు | భాసిలుఁ గాంతమ్మ యనెడి ♦  భార్యామణి దా

   నాసూరి సోమయాజియు | ధీసహిత మృగాక్షి సోమి♦దెమ్మయును జుమీ ||



క. ఆతఁడు యజుశ్శాఖీయుఁడు | వితతాపస్తంభసూత్ర ♦  విశ్రుతుఁడుండున్ 

   హితమతి లౌకిక వైదిక | రతుఁడై తుండీరమండ♦లగ భూతపురిన్ ||



క. నీవు సని యతని కొమరుఁడ | వై విద్యావిశదమూర్తి ♦ వై వేవేగన్ 

   శ్రీవైష్ణవ సిద్ధాంతముఁ | గావింపు మనంగ నతఁడు ♦  గ్రక్కున ధరకున్ ॥



క. చనుదెంచి భూతపురిలో | వనజాక్షుని యాజ్ఞ కొలది ♦  వర్తించెడి ధీ

   ఖని కేశవు మందిరమున | వనజాక్షికిఁ గాంతిమతికి ♦  వరసుతుఁ డగుచున్ ॥



క. తొమ్మిదివందలముప్పది | తొమ్మిది శకశరతు లరుగఁ ♦ దొడిఁ బింగళ చై 

   త్రమ్మాది భృగగుపంచమి | నిమ్మహి నార్ద్రర్షమున జ♦ నించె గురుఁడు దాన్॥



క. శుభవేళం జనియించుట | శుభ చిహ్నుం డగుట సూచి ♦  క్షోణీసురవ

   ల్లభు లాతని లక్ష్మణస | న్నిభుఁడంచును లక్ష్మణాఖ్య ♦  నేర్పున నిడినన్॥



తే.గీ.కశ్యపునియందు నాది యు♦ గంబులోన | కశ్యపాన్వయజుం డగు ♦  ఘనహరీతు

   నన్వయంబునఁ గేశవు ♦  నందుఁ గలియు | గంబున జనించితి నటంచుఁ ♦  గడు ముదమున॥



సీ. మును వేయినోళ్ళతో ♦ డను జదివిన శ్రుతి | ప్రచయంబు నొకనోటఁ ♦  బఠన సేసె

    మును కశ్యపబ్రహ్మ ♦  చనువునఁ బెరిగిన | వాఁడు గేశవుప్రేమ ♦  వాసిమించె

    మును బ్రేమఁ గద్రువ ♦ చనుబా ల్గుడిచి నేడు  | కాంతమ్మ చనుబాలఁ ♦  గడుపు నించె

    మును రమాపతి దేహ♦ మును శయ్యయై మ్రోచి 1 హరికృప నిపుడు శ్రే♦ యంబుగాంచె



తే.గీ. భూమి దాల్చిన వేలు పీ♦ భూమిమీద | జనుల భవపాశమును ద్రెంపఁ ♦ బాలుపడియె

     లక్ష్మణుండయి కొన్ని నా♦ ళ్మన్న వేల్పు | తుదియుగంబున లక్ష్మణ♦ పదము వడసె॥

		 ఈ పేజీలో చివరి మార్పు 22 మార్చి 2022న 05:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

